
Knježe, kak su twoje skutki tak 
wulke, a kak je jich tak wjele! 
Ty sy je wšitke mudrje zrjado- 
wał, a zemja je połna twojeho 
bohatstwa! Ps. 104.24

Kak je w Božej stw orb je w šitko m u- 
drje zrjadow ane! R unje zakončim y žnĕ 
w swojej zahrodźe — kajke su to bo- 
hatstwa. Přeryjem y podu — kelko je  w 
njej žiw jenja: wačkow a bručkow, rost- 
linkow a symješkow. Štož by mĕł mi- 
kroskop, by widžał w  jednym  hruzliku 
pjeršće miliony małych zw ĕrjatkow , 
bakterije, kiž su tak  małe, zo so jich ty- 
sacy na jednym  končku jehlički w u- 
sydnu. Kožde stw orjenje je  trĕbne, 
jedne pomha druhem u. Haj, zem ja je 
połna Božeho bohatstwa.

Tajke spodžiwanje nad Božej stw or- 
bu je pak nam  dźensa chĕtro cuze. Cyłe 
naše ratarstw o je so přem ĕniło do tech- 
niskeho procesa, w kotrym ž dźe wo 
„produkciju“ rostlinow  a mjasa. Stož 
w produkciji myli, kaž škodniki a nje- 
rodź, so zajĕdojći. Nad wysokimi w u- 
noškami so nichto njespodźiwa, dokelž 
su zaplanowane hižo wot spočatka lĕta. 
Tola widźimy dźensa bole hač hdy, kak 
stw orba ćerpi, kak so je je  bohatstw o po- 
m inje přez to, zo rostliny a  zw ĕrja ta  so 
wutupja, a my wšitcy přez to w ochud- 
njemy. Spoznajemy bole a bole, zo naše 
skutki njejsu p ře ja ra  m udre a  wulke.

K ajki pak m am y kročić puć, zo bych- 
my wušli z našeje situacije? Mamy so 
wotwobroćić w ot wĕdomosće a techniki, 
so riawroćić k dobrym  w ašnjam  prje- 
downikow, k přirodźe? N ajskerje sej nĕ- 
kotryžkuli mysli, zo stej run je  wĕdo- 
mosć a technika wina, zo so w ĕra  do 
Boha a spodźiwanje na jeho skutkach 
zhubi, zo je  došło k zanjerodźenju 
stworby, štož dźensa tak  bolostnje začu- 
wamy. W ĕrno je, zo wĕdomosć wšitko 
přirodnje wujasni, zo spoznaje jenož za- 
konje m aterije, po kotrychž so wšitko 
wuwiwa. Wĕdomosć njem ože Boha do- 
pokazać — ale run je tak  mało može do- 
pokazać, zo Boha njeje. A tak  n je je  
wĕdomosć w ina na zanjerodźenju 
stworby, ale naša egoistiska połwĕdo- 
mosć, kotraž hlada jenož za najw jetšim  
dobytkom z přirody. Abo lĕpje prajene, 
hrĕšny čłowjek m a winu, my, kiž so 
procujem y wo wyši žiw jenski standard  
za nas, kiž Boha nad sobu a nad cyłym 
swĕtom njeznajem y. P raw a wĕdomosć 
njeje ničo druheho hač slĕdźenje za 
Božim porjadom  we stw orbje. Tuž so 
njebojm y wĕdomosće, ale w jeselm y so 
přez kožde jeje w uslĕdźenje a nałožuj- 
my je  ze zamołwitosću napřećo Bohu a 
jeho stworbje. Snadź zo ponĕčim  na- 
wuknjem y, naše dźĕło w stw orbje po 
Božim, přikładźe zrjadow ać m udrišo a 
porjedźić wšĕ te škody, kiž smy hižo 
nadźĕłali. Snadź zo zaso naw uknjem j' 
so spodźiwać: Knježe, kak su twoje 
skutki tak  wulke! Jan  M alink

Smy po puću 
domoj ze sobotni- 
šeje zhromadźizny 

cyrkw inskeho 
dnja, my štyrjo  
D elnjoserbja. Dyr_ 
bim y chwatać, naš 
puć je  hišće da- 
loki. Rĕčimy hišće 
wo žiwej diskusiji 
po přednošku dr. 
Faski. „N jeje to 
tež znam jo za w u- 
bĕrnu kw alitu 
přednoška?" mĕ- 
n ju  ja. Moje dźĕći 
dadźa mi praw je, 
ale — kaž n jedyr- 
b jało to pola mło- 
dźiny h inak być — 
w idźa tu wĕc tež 
z druheho aspek- 
ta. W one su wćip- 
ne, hač wurosće 
tonkroć z te je  dis- 
kusije nowe my- 
slenje, kotrež da 
so do skutka sta- 
jić.

Pohladajm y na 
situaciju  w Del- 
n je j Łužicy! Ja 
p rĕduju  w  D rjeno- 
w je Delnjoserbam  
w m aćernej rĕči, 
ale w osadni m je 
njerozum ja, do- 
kelž je  jim  stolĕt- 
na Boža słužba w 
nĕm skej rĕči wot- 
cuzbniła bibliske 
słowo w serbskej 
rĕči. K ajka to 
tragedija! Stož pak 
w hrodźi a na polu 
jeno iserbsce rĕči, 
by tež Bože słowo

Předsyda cyrkw inskeho dnja, farar Ma- w m aćernej rĕči lĕpje rozumił, hdy by 
link, powita p fitom nych  Foto: Luxec na přik ład  serbski rozhłos Delnjoserbam

koždu njedźelu tři m jeńšiny bibliskeho 
rozpom inanja w obradźił. Cehodla nje- 
dyrbjało to možne być? Na serbskeho 
fa ra r ja  budźeja D rjenow jenjo podarmo 
čakać. K ak w jele časa je  A ktualna ka- 
m era w ĕnow ała njedaw no ewangelskej



cyrkwi a jeje problem am  za čas B erlin- 
skeho zjĕzda w nĕm skej rĕči!

We wokomiku ieži Mały W jelkow hi- 
žo za nam i. Nadobo wotboči Janko, naš 
šofer, napraw o: smĕr Radwor. Prašam  
so jeho: „Sto da chceś w R adw orju? 
Radšo hĕtko nanajspĕšnišo dom oj!“ Jan - 
ko ničo n jepiknje, ale pokazuje jenož 
na rjane kwĕtki, kotrež leža zady 
w awće. J a  hišće ničo njerozum ju. Ko- 
mu chce te kw ĕtki dać? „Budźeš w i- 
dźeć“, wotmoiwi won m ĕrnje. Hišće nĕ- 
kotre mjeńšiny, a my štyrjo  stejim y na 
Radw orskim  kĕrchow je před rowom 
kn. fa ra rja  J. Nowaka. Połožimy kw ĕtki 
na row, styknjem y ruce a pom odlim y so 
krotko.

Nĕtko hakle sym situaciju  w opřim nył. 
K ak husto su woni w prozdninach 
w pjećdźesatych a šĕsćdźesatych lĕtach 
na hospodliwej Radw orskej fa rje  přeby- 
w ali: raz Milan, raz W anda, raz Janko,

Stary W robl
Jeničce Tereza p raješe „Pom haj B oh“, 

hdyž dźĕše stary  W robl ze sw ojim  psom 
nimo. W šitko na nim  bĕ stare, won sam, 
jeho drasta, jeho črije, a samo jeho psyk 
bĕ stary. Ze spodźiw anjom  pohladny 
stary  muž na dźĕći, p raješe „W jerš po- 
m azy“ a čerchaše dale.

„Sto, toho ty  strow iš?" wołaše Frank. 
„Toho staroh dundaka? Toho tola nich- 
to n jestrow i.“

Tereza so začerw jeni a ničo n jew ot- 
mołwi.

Za to poča hnydom  M onika pow ĕdać: 
„Toho njesm ĕš w jace strowić, Tereza. 
S tary W robl je  cyle zły čłowjek. Wĕš 
ty, što je  mi naš nan pow ĕdał? S tary 
W robl je  přeco jenož na swoju žonu 
a n a  swoje dźĕći zachadźał. R jejił je na 
nich a bił swoju žonu samo je, předstaj 
sej to. W šitcy dyrbjachu jenoź dźĕłać a 
dźĕłać a  kupić sej ženje ničo njesm ĕ- 
dźachu. Hdyž bĕše jeho žona chora, je 
Won ju  z łoža do hrodźe njesł, zo dyr- 
bješe tam  kruw y dejić. Nĕtk so n je- 
trjeba  dźiwać, zo nichto wo njeho n je- 
rodźi. “

..Trjebaš sej toho staroh jenoź wob- 
hladać, tak wĕš, što to do čłow jeka j e “, 
p raji Frank. „W ta jk ich  starych dra- 
stach kaž ton chodźi! N jetruha so won 
najskerje  ženje, a  hač so won docyła 
myje, to so ja ra  praša. A jeho psyk je 
tež hotowy lum pak, ton m a zawĕsće 
wši. P ři tym  je stary  W robl bohaty kaž 
nichto druhi w e wsy. W starych nohaj- 
cach swoje pjenjezy chow a a w ječor po- 
tom  sedźi a je liči. P ři tym  tak  čini, kaž 
njeby sej ani k rjeńčki chlĕba kupić 
m ohł.“

Tereza mjełčo při sebi wobzam kny, zo 
bĕ to dźensa posledni kroć, zo je  stareho 
W robla strow iła. x

Wustojny rĕčnik, 
swĕrny dušepastyr

Dźewjeć džĕći m ĕješe Nosaćiski fa ra r 
a  kĕrlušer M ichał Domaška ze swojej 
mandźełskej Hanu rodź. W jelic ze Šekec. 
Po dwĕmaj holcomaj slĕdowaše jako 
třeće dźĕćo holc F ranc Moric, kotryž so 
narodźi d n ja  24. septem bra 1862. Na 
njeho chcemy tu le k jeho 125. posm jert- 
nym narodninam  spominač.

Swoje dźĕćatstwo je Moric w luboznej 
domjacej k ra jin je  přežiw ił. Po konfir- 
m aciji dachu jeho n a  Lubijski sem inar,

raz Mato. K ak derje je  ćeta H ana jich 
zastarała, je wona koždeho z nich lubo 
mĕła. Radw orčenjo wĕsće hišće dźens 
spom inaja na młodych hosći z D elnjeje 
Łužicy.

Ekum eniske m yslenje n jebĕ so ton čas 
hišće w Serbach zrodźiło; toia Radw or- 
ski duchow ny staji serbsku ekum enu 
njesebičnje do praksy. Chcych jem u po- 
byt našich dźĕći na jeho farje  zapłaćić — 
dostach pak kožde lĕto sam snu wot- 
m ołwu: „W ostaj to! Boh Knjez sam mi 
ta jku  lubosć zaruna. Wot tebje njemožu 
ničo přiw zać."

Luby b ra tře  Jozefo Nowako! Smy poz- 
dźe přijĕli, tebi so dźakować — ale smy 
skončnje tu. N jejsm y na tw oje dobroty 
zabyli. Zo su naše dźĕći — wšojedne, 
hdźež je  jich žiw jenje rozbrojiło — za- 
horići Serbja, je  tež tw oja zasłužba. Mĕj 
za to dźak hač do wĕčnosće!

H. N.

W ječor Tereza wowce powĕdaše, štož 
bĕštaj M onika a F rank  wo starym  
W roblu powĕdałoj. Potom  so w opraša: 
„Je to w opraw dźe w ĕrn o ?“

Mjelčo, bole k sebi hač k Terezy pra- 
ješe w ow ka: „Možno. Sto drje z nas čło- 
w jekow  bjez w iny w ostan je?“

Potom, žiwišo, wowka doda: „Tež ja  
možu ći nĕšto wo starym  W roblu powĕ- 
dać, nĕšto, štož jem u čas žiw jenja n je- 
zabudu. P o sk a j!

Bĕše to před  w jełe łĕtam i. Dźĕd a ja, 
moj bĕchmoj na polu a zbĕrachm oj 
bĕrny. M ĕjachmoj m ałeho Ju r ja  sobu, 
tři lĕ ta  won bĕ. Podla nas m ĕjachu 
Wroblec polo a sam sny džeń tam  tež 
w bĕrnach bĕchu. M jeztym  zo dźĕd a ja  
dźĕłachmoj, łažeše naš Ju rk  po polu a 
h rajkaše sej z bĕrnam i. Wokoło připoł- 
dn ja słyšach nadobo W robla wołać: 
,Ton hoic!‘ Naš holc ležeše pod wozom 
a bĕ sej tam  wusnył. Koń pak pom ału 
doprĕdka stupaše, slipotaše za ležo wo- 
statym i bĕrnam i. Dźĕd a ja, moj stejach- 
moj kaž sp ro s tn jen a j: j,enož hišće končk 
a koleso woza přejĕdźe našeho holca! 
Tu přiskoči nĕchto z podlanskeho pola. 
Wrobl storhny konja wroćo, a koleso 
woza w osta krotko před  Jurkom  stejo.

A wĕš ty, što je  ton mały holc był? 
Twoj nan to bĕ. Hdyž stary  W robl tehdy 
njeby był, njeby tu  twoj nan w jace był, 
a njebychm y tež žanu Terezu m ĕli.“

Přichodny dźeń powĕdaše Tereza 
F rankej a Monice, što bĕ jej w ow ka wo 
starym  W roblu powĕdała. W ot tutoho 
dn ja sem, hdyž zetkachu stareho 
Wrobla, strow jachu jeho w šitcy třo. 
A přeco jim  bĕ, kaž by stary  muž w  sta- 
rych drastach za to dźakowny był, kaž 
by so rozjasniło wobličo stareho W robla.

T. M.
• •:• . : • • : • • : •  •:• •:• •:• :

zo by so na w učerstwo přihotow ał. Za 
čas tutoho stud ija  nadpadźe młodźenca 
strašna chorosć; won blĕdnješe a słab- 
nješe, zo so nan a swojbni m ohłrjec jeho 
nabojachu a zo lĕkarjo  ani škrički na- 
dźije njem ĕjaćhu. Nĕhdźe lĕto chorosć 
traješe, potom pak so poča njenadźicy 
polĕpšować, a borze bĕ Moric zaso při 
strowych mocach.

Po skončenju wučerskeho stud ija  lĕta 
1883 nastupi Moric Domaška mĕstno do- 
m jaceho w učerja  na knježim  dw orje we 
W ujerju. Byrnjež so tam  derje mĕł, roz- 
sudźi so, znowa započeć studować, a to

Spĕwać dźĕćom kolebawki
Přeco, hdyž wopytaštej m je mojej 

dźĕsći F ranciska a Sebastian we Złyči- 
nje, dyrbjach w jele procy nałožować, 
je ju  wječor zmĕrować, zo byštej wusny- 
łoj. N apinanje w  šuli, hara wulkomĕsta 
a  nowe dožiw jenja na m ojim  dworje su 
dźĕsći tak  rozbudźili, zo so njemožeštej 
zmĕrować. Přidam , zo sym tež dpuhdy 
na n je ju  swarił, hdyž wokoło jĕdnaćich 
hišće njespaštej. To pak m je płaćeše 
tojšto přew injenja, dokelž mam jeju 
woprawdźe lubo, a dny pola m je su pře- 
co přespĕšnje nimo a m aju tola harm o- 
niske być. Tajki rjany  dźeń so tola nje- 
smĕ ze sw arjenjom  skončić. Tuž so do- 
pomnich na stare wašnje, dźĕćom 'do 
spara spĕwać kolebawki. N ajprjedy sło- 
waksku „Dobru noc, ma m ila“, potom 
hišće jednu, kiž sym za Francisku jonu 
napisał a kiž m a pjeć štučkow. Wu- 
spĕch . bĕše překw apjacy. W spanskej 
knježeše po spĕw anju złoty mĕr. Počasu 
w uwi so ta jk i praw y wječorny ritual, 
kiž so započa ze słowakskim  spĕwom a 
skonči so ze serbskim  přećom: „Dobru 
noc, m oja luba Franciska, dobru noc, 
moj luby Sebastian." N ajprjedy wotmoł- 
wi Franciska na to: „Dobru noc, moja 
luba papa .“ Ale spĕšnje je nawukła, to 
praw je prajić.

T ak stej dźĕsći koždy wječor pola mje 
we Złyčinje ze serbskim  spĕwom a sło- 
wom m ĕrnje wusnyłoj a derje wočer- 
stw jenej so wroćiłoj do Lipska, štož mi 
je ju  mać w dźaknym  lisće wobkrući. 
Mje pak tu ton moj wuspĕch pohnuwa, 
serbskim  m aćerjam , nanam, wowkam, 
dźĕdam, ćetam, w ujam  a km otram , da- 
lokož to hišće nječinja, doporučić, dźĕ- 
oom spĕwać do spara  kolebawki. To 
skrući woprawdźe dušinu stabilitu  dźĕ- 
sća, kiž so potom nječuje wotsunjene. 
A jedyn nic njew ažny podlanski zjaw: 
Spĕw ar sam so ze spĕwanjom  při dźĕ- 
ćacym łožku zm ĕruje a so wočerstwi 
wot wšĕdneho stresa. Tojšto so jem u po- 
tom  w zbywacych w ječornych hodźi- 
nach lĕpje poradźi. A nimo toho je spĕ- 
w anje kolebawkow sta ra  kultura.

Jan  P. Nagel

Student — Sorabičan

na bohosłowstwo. K tom u dyrbješe naj- 
prjedy m aturu  nachw atać, štož so jemu 
ju try  1888 w Lipsku poradźi. Nĕtko bu 
Moric student teologije a Sorabičan, 
sobustaw  Lužiskeho prĕdarskeho tow ar. 
stwa. W nazym skich prozdninach wo- 
pytow aše štyri kroć Imišowy prĕdarski 
sem inar w  Hodźiju.



Po skončenym studiju  posłachu jeho 
lĕta 1892 za diakona do Ketlic. Tam  bu 
jara spĕšnje na ewangelskeho duchow- 
neho wuswjećeny a potom za kaplana 
wuzwoleny. Lĕta 1889 powołachu jeho, 
tohorunja za kapłana, do Hodźija, a lĕta 
1902 wuzwolichu j£ho za fa ra rja  do 
Budestec. Tu je  potom  cyłe žiw jenje 
skutkował, to rĕka 26 lĕt, a tu je tež 
zemrĕł.

Dnja 3. decem bra 1902 bĕ sw jatočne 
witanje a přijeće noweho fa ra rja  Do- 
maški do Budestec, a to z w ulkim  ofi- 
cielnym programom. W šelake tow ar- 
stwa — dźewjeć z kapałam i! — a wše- 
lake ham tske wosobiny wočakowachu 
jeho při wosadnej mjezy njedaloko Bĕl- 
šec. Tam  jeho fa ra r Paw oł Rjeda-B udy- 
ski .wutrobnje powita, na čož Domaška 
ze zahorjenym i słowami wotmołwi. Po- 
tom so mocny sw jedźenski ćah do cyrk- 
wineje wsy hibaše. P ři farskim  domje 
mĕješe pomocny duchowny, Delnjoserb 
Wylem Nowy, narĕč. Na to slĕdowachu 
dalši rĕčnicy.

Tak bu Moric Domaška přiw itany do 
teje wosady, w kotrejž bĕchu hač do lĕta 
1740 jenož serbske kemše dźerželi, do- 
kelž njebĕ tu nĕmskich wosadnych scyła 
było.

Moric Domaška so w  adw entskim  
času lĕta 1907 slubi z nĕm skej w u- 
čerku M arju Wasumec a bu z njej dnja 
2. mĕrca 1908 w Drježdźanskej cyrkwi 
Swjateje trojicy (Trinitatiskirche) zwĕ- 
rowany. Wasumec bĕ jako dom jaca w u- 
čerka wĕsty čas w  D arinje pola Hodźija 
była. Z lubosće k m andźelskem u da so 
wona hnydom do serbšćiny a naw ukny 
ju tak spĕšnje a derje, zo možeše ze 
swojej lĕta 1909 narodźenej dźowku 
Hanku zwoprĕdka jenož serbsce rĕčeć 
a je to tež činiła. H anku w ołaštaj wobaj 
mandźelskaj rady z nĕžnym  přim jenom  
„K urja tko“. Hač do natw ara  swojskeho 
domu łĕta 1929 bydlachu ći třo  přeco 
w farskim  domje při cyrkwi.

Moric Domaška bĕ kaž stw orjeny za 
powołanje duchowneho. Jeho dobroćiwa 
a miła pow aha bĕ po cyłej wosadźe 
znata, a tež Nĕmcy w obkrućachu, zo 
lubosć jem u z wočow swĕći. W časopisu 
„Sachsisches K irchenb latt“ z lĕ ta  1931 
so zjaw nje w upraja, zo je Domaška jako 
p rĕdar runje tak kaž jako dušepastyr 
„wysoko w obdarjeny“ a swoje duchow- 
ne dary swĕru nałožuje a zasadźuje, zo 
je mišterski rĕčnik, kotryž zakonje zrĕč- 
nosće znaje a je wĕdom je abo instink- 
tiw nje praw je nałožuje. Domaškowa rĕč 
bĕ hładka, konkretna a plastiska, jeho 
hłos bĕ zynčacy, a jeho gesty bĕchu při- 
sprawne.

Jako wosadny farar staraše so wo 
koždeho, nic jeno ze słowami, ale tež 
ze skutkom. Wot ran ja hač do wječora 
by druhdy po domach chodźił a w opytał 
chorych, wosamoćenych a žarowacych 
a tež zabłudźene wowcy. Najćeše chwile 
jeho zastojnstw a pak přinjese jem u
1. swĕtowa wojna, přetož to dyrbješe na 
150 listow zrudoby do domow nosyć. Su- 
rowy w jeršk tutoho dźĕła přińdźe, hdyž 
mĕješe swojemu kantorej Smole wozje- 
wić, zo je  jeho syn padnył, a hižo na- 
zajtra dyrbješe znowa k njem u hić z po- 
wĕsću, zo je tež jeho druhi syn padnył.

Při chorołožach je fa ra r Domaška 
druhdy hač do nocy sedźał. N jeje so 
bojał, wopytać tež ludźi z natykliwym i 
chorosćemi. Po prĕnjej w ojnje bĕchu 
wšelake epidem ije rozšĕrjene, kotrež sej 
tojšto sm jertnych woporow žadachu, na 
přikiad bĕla a čerw jena bĕžeńca (nĕm- 
sce Ruhr) abo zahorjenje płucow a 
gripa. Domaška bĕ p ři tajkich wopytach

kedźbliwy, ale w ottrašić so n je je  dał. 
Lubosć k blišem u bĕ přeco sylniša hač 
strach wo sebje samoho.

Dlĕje hač 25 lĕ t je  tež Drježdźanskich 
Serbow na starosći mĕł. Tući m ĕjachu 
štw orćlĕtnje iserbske kemše w  Křižnej 
cyrkwi, a Domaška je  tam  zw jetša sam 
prĕdow ał. Hdys a hdys jeho p ři tym  jeho 
dźowka H anka přewodźeše. W ona po- 
wĕda, zo bĕchu tu te Bože słužby přeco 
derje wopytane. K em šerjo bĕchu kaź 
w ulka swojba, woni rady po kem šach 
w  nĕkajkim  hosćencu hišće dołho hro- 
madźe sedźachu a bjesadow achu. Za- 
horjeni poskachu na wšĕ powĕsće z Łu- 
žicy. Domaška bĕ čestny sobustaw  tam - 
nišeho tow arstw a Cornoboh.

Za D rjeźdźansku K řižnu cyrkej py- 
tachu lĕta 1917 noweho duchowneho. 
Na ta jk e  nahladne a w idźane zastojn- 
stwo přizjew i so ja ra  w jele zajimcow. 
K om petentni ludźo pak  jo poskićachu 
Moricej Domašce, ale tom u so njechaše. 
Bjez konca jem u pisachu a přirĕčow a- 
chu, zo by mĕstno p řija ł. Předew šĕm  
chcyše Drježdźanski superin tendent 
Koltzsch partou t Domašku mĕć. Ale ani 
jem u k woli Domaška swoje stejnišćo 
njezm ĕni a jem u w otpraji, won chcyše — 
tohorunja partou t — wosrjedź swojich 
Serbow wostać.

W dwacetych lĕtach bu cyrkw ina or- 
ganizacija w H ornjej Łužicy přerjado- 
wana. P ři tym  postaji K ra jne  konsistor- 
stwo, zo zm ĕje Budyski cyrkw iny wob- 
wod w otnĕtka jednoho nĕm skeho super- 
in tendenta z jednym  serbskim  zastupni- 
kom, a tu ton zastupnik zm ĕje titl „wyši 
fa ra r“. Za prĕnjeho serbskeho wyšeho 
fa ra rja  bu Moric Domaška powołany. 
Jako ta jk i bĕ zdobom synodal a nawoda 
serbskeho hom iletiskeho sem inara. Dale 
wuzwolichu zastojnicy b ra třa  jeho za 
předsydu hłow neje prĕdarskeje konfe- 
rency. Ponĕčim  zastupi hišće do předsyd- 
stwow abo wubĕrkow  wšelakich skut- 
kow lubosće, na přik ład  nutřkow neho 
m isionstw a abo Hłowneho bibliskeho to- 
w arstw a. Nimo tu naspom njenych w u- 
konješe pak hišće cyły rjad  dalšich abo 
Iokalnych funkcijow, wšo dohrom ady je 
jich ieho dźowka H anka na 30 naličiła.

Bole w poslednich lĕtach swojeho za- 
stojnstw a wĕnowaše so Domaška n je- 
snadnem u nadaw kej, nowe serbske spĕ- 
w arske za wudaće přihotować. Konsi- 
storstwo bĕ sej za serbske kaž za nĕm - 
ske spĕw arske žadało w užiw anje łaćon- 
skich pism ikow mĕsto dotalnych šw a- 
baChskich. P ři tu tej składnosći so serb- 
ske kĕrluše tež rĕčnje a m etrisce zredi- 
gowachu, n je rjan e  germ anizm y so wot- 
stronichu, a w šelake kĕrluše so scyła 
wurisachu.

Nimo w obšĕrnych jednanjow  ze sta t-

nymi a cyrkw inskim i wyšnosćemi je so 
Domaška w tutej naležnosći nĕkotre 
lĕta nim ale koždu pondźelu dopołdnja 
ze sobustaw am i w otpow ĕdneje kom isije 
zešoł, je  z nimi w uradźow ał a dźĕłał. 
K orektury zestajenych tekstow  dyr- 
bjachu so přeco ja ra  chw atnje čitać, hu- 
sto přez njedźelu; dźowka H anka je 
w jele p ři tym  pomhała.

Bĕ m ohłrjec kaž m ała m jezybilanca 
w skutkow anju M orica Domaški, hdyž 
tuton 3. m ĕrca 1918 swoj 251ĕtny ordi- 
naciski jubilej woswjeći. Hižo tĕhdy je- 
w ješe so jeho w ulka nahladnosć a wob- 
lubowanosć. Hačkuli bĕ sej won w uraz- 
n je  přał, zo njeby so jem u ničo dariło, 
bĕ w osada tola 1 700 hriw now  nahrom a- 
dźiła. Jub ila r postaji, zo m aja so tu te 
pjenjezy za nĕkajki skutk  lubosće w u- 
dać.

Budestečanske serbske tow arstw o 
„L ubin“ w otm ĕ k tutej składnosći sw je- 
dźensku zhrom adźiznu. Přitom ni bĕchu 
na njej nimo wĕzo předsydy Ja n a  H ajny 
ze Sploska tež A rnošt Muka, Arnošt 
Bart, M arko Smoler, M atej U rban a 
hišće katolski fa ra r Pawoł Sołta z H aj- 
nic, kotryž chw alobnje wuzbĕhowaše tu- 
dyše přećelske zhrom adne žiw jenje wo- 
beju konfesijow. H rončkow ane zbožo- 
přeće bĕ N jeswačanski fa rar Jan  W ałtar 
připosłał.

D ruha ta jk a  m jezybilanca bĕ jubilej 
251ĕtneho skutkow anja fa ra r ja  Domaški 
w Budesčanskej wosadźe. Towarstwo 
„L ubin“ wotmĕ 5. decem bra 1927 sw ja- 
točne posedźenje. Ju b ila r bĕ tež tonkroć 
prosył, wzdać so wosobinskich darow. 
Tuž jeho 16 wosadnych tow arstw ow  na 
druhe w ašnje z daram i zwjeseli. Nimo- 
m ĕry bohaće pak to sčini towarstwo 
„L ub in“, kiž kupi za chĕtro drohe pje- 
njezy r jan e  fijałkow e wodźĕće na woł- 
tar, k lĕ tku  a m ału  klĕtku.

Jako čestni hosćo bĕchu přišli farar 
G ustaw  M jerw a z Bukec, justicny rada 
dr. A rnošt H erm ann z B udyšina a  ka- 
tolski fa ra r  Jan  Cyž z Hajnic. M jerw a 
mĕješe přednošk, dr. H erm ann spomi- 
naše na dźĕło ju b ila ra  w  Maćicy, a Jan  
Cyž zaso chwaleše w  žohnowanych sło- 
wach bratrow sku přezjednosć, kiž tu  
m jez w ĕryw uznaćom aj sta jn je  bĕ a je 
a w ostanje. (Pokročowanje slĕduje.)

Přispomnjenčko
D ruhdy so nĕkotři p raše ja : Čehodla 

naša cyrkej tež dźĕći w ukřćije? Wone 
njem ožeja so tola za w ĕru do našeho 
Zboźnika Jĕzusa C hrystusa hišće roz- 
sudźić.

K tom u m a so prajić: Hižo pola prĕ- 
nich křesćanow su so dźĕći wukřćili. 
Tak čitam y na p řik ład  w japoštołskich 
skutkach (16,33) wo jastn iku  w  Filippi-



skej, zo da so „křćić a w šitcy ći je h o “. 
Za nich bĕše sam ozrozum liwje, zo tež 
dźĕći Chrystusej słušeja. P rjedy  hać 
naše husto tak  chabłace a słabe „ h a j“ 
Bohu prajim y, p ra ji Boh swoje „ h a j“ 
nam. To so w osebje w křćenicy poka- 
zuje. A hdyž dorosćeni, kiž n je jsu  jako 
dźĕćo sakram ent sw jateje křćenicy do- 
stałi, křćenicu požadaja a dostanu, tak 
tola płaći, zo je Bože „ h a j“ nam  w jetše 
hač naše „ h a j“ jem u. Tohodla po ta jk im  
w ukřćijem y dźĕći a wučimy, zo ton, kiž 
je  so jako dźĕćo w ukřćił, n je trjeb a  ničo 
w jac hač sw oje „ h a j“ Bohu prajić.

A.

Bože słužby w serbšćinje hišće 
we 18. lĕtstotku w Nowym  
M ĕsće pola Sebnicy

W „Nowej cyrkw inskej galeriji" roz- 
p raw ja  zwońk Emil H antzschel na stro- 
nom aj 933 a 934:

„W diakonaće chowaše so w  prje- 
daw šim  času tež d rjew jany  w obraz Ma- 
rije, kotryž steješe w katołskim  času na 
w ołtarju  swj. Borbory, darjenym  z domu 
Burkersdorf, a  jem u přip isachu so dźi- 
wotworne mocy. Po přew jedźenju  re- 
form acije w otstroni so w obraz a cho- 
w aše so kaž p rajene w diakonaće; do- 
kelž pak polĕkowaše hišće přiw ĕrje, 
zniči jon diakonus Gotzinger. K tutom u 
wobrazej putnikow achu samo zdaloka, 
a diakonus m ĕješe tež hišće po refor- 
m aciji a samo daloko do 19. lĕ tstotka 
lĕtny w otedaw k na tudom nišu kom or- 
nistwowu kasu wotedać. Dokelž m je- 
nujcy, tak  so powĕda, putnicy  p ři p ře- 
prĕčenju Łobja we W endischfahre pola 
Sandaw y płaćić n je trjebachu, płaćachu 
so w ot jow  lĕ tn je  21 gr. za rańše kemše. 
Tute pu tn ikow anja přin jesechu tu  p ři- 
stajenym  m ĕšnikam  w ulke dochody.“

W ĕrnosć tajkich kem šow dopokazuja 
nimo toho zapiski w  farsk im  arčhiw je 
chowanej „Dospołnej cyrkw inej knize" 
z lĕta 1692, w kotrejž su kem šace hrona, 
kĕrluše a paćerje wotćišćane.

W tutej cyrkw inej knize je  tehdom - 
niši fa ra r za serbske kemše nĕkotre li- 
turgiske hłowne dźĕle serbsce zapisał, a 
to Wotčenaš, słowa Božeho w otkazanja, 
dźakne m odlitw y po w otkazanju  a teź 
w ĕrow anski form ular. M.

Jan Awgust Mĕrćink 
Wumoženje (pokročowanje)

Na swojej strašnej jĕzbje wumožichu 
so M ĕrćink a jeho tow aršojo nĕkotre 
razy na dźiwne w ašnje. Husćišo za- 
m jerzny łodź na mĕsacy w łodźe. Dru- 
hdy w upadaše tak, zo rozm lĕja lodowcy 
Investigatora w přichodnym  wokomiku. 
K apitan Mc Clure pom jenow a ta jke 
mĕstno w um oženja Bay of Mercy, štož 
rĕka Zaliw  miłosće. W obsadka Investi- 
gatora pak by tohorun ja zahinyła, hdyž 
njeby jim  b ritiska  adm iralita  w ot A tlan- 
tika sem ekspediciju napřećo posłała, 
kotrejež łodźe M ĕrćinka a jeho tow ar- 
šow po napinacym  pochodźe ze sanjem i 
přez lod skončnje přiw zachu. Investiga- 
tor a pozdźišo tež štyri w ot pjeć w u- 
moženskich łodźow dyrbjachu so w  lo- 
dźe zawostajić. M jeztym  pom jeńšena 
wobsadka Investigatora wroći so na p ja- 
tej łodźi N orthstar, štož rĕka Sew jerna 
hwĕzda, do Jendźelskeje. Dwĕ dalšej 
łodźi wroćištej so z w obsadkam i šty- 
rjoch w lodźe zaw ostajenych łodźow 
domoj.

Možnosće misionarskeho skutkowanja 
na morju

Na m orju  zabĕraše so M ĕrćink praw i- 
dłow nje z jendźelšćinu a eskimowšćinu. 
Jenož w  prĕnim  lĕće pućow anja 1850 
pak so jem u poradźi, hdys a hdys zwiski 
z Eskimowcami nawjazać. Woni sydla- 
chu jenož ja ra  porĕdko při pobrjohu Se- 
w jerne je Ameriki. Na jeho p rašen ja  za 
dońtom  F rank lina  njem ožachu wotm oł- 
wić. W 1. 1854 zetka so hišće raz z Eski- 
mowcajni, tola p ři tu tym  krotkim  zet- 
kanju  njeporadźi so M ĕrćinkej, swoj 
m isionarski nadaw k spjelnić. Jem u zwo- 
sta  jenož na přeco „stysk za Eskimow- 
cami

Na dołhej jĕzbje pak možeše sej M ĕr- 
ćink dow ĕru kap itana a jeho m ustwa 
dobyć. Won staraše so wo chorych a 
m rĕjacych a čitaše z nĕkotrym i, kotřiž 
jeho w kajuće wopytowachu, praw i- 
dłow nje w Sw jatym  pism je a rozmoł- 
w ješe so z nim i wo tutych tekstach. Wo- 
sebje w jele rozmołwow wo w ĕrje  w je- 
dźeše z kapitanom , kiž anglikanskej 
cyrkw i přisłušeše. Přez M ĕrćinkowe 
m ĕrne skutkow anje a přez nuzu na jĕz- 
b je  dosta w obsadka Investigatora swoj- 
ski raz a jej p rajachu  po naw roće ha- 
n jejo  „pietistiske m ustw o“. W jetšina 
nam ornikow  bĕ so ew angelijej přiw o- 
broćiła, štož so na jich žiw jenje w u- 
skutkowa.

Nawrot a misionarske skutkowanje w 
Južnej Ařrice — wotpočink a smjerć w 
Malym Wjelkowje

Po sw ojim  naw roće by M ĕrćink naj- 
radšo zaso jako m isionar do L abradora 
šoł. Toła jeho strowosć bĕ w ot strachow  
a nuzy tak  poćerpjeła, zo njebĕ za ark- 
tisku a tropisku klim u w jace kmany. 
Tuž poda so najprjedy  do słužbow bra- 
trow skeje wosady w Europje, doniž nje- 
powołachu jeho 1856 do m isionstw a do 
Južneje Afriki. Tam  skutkow aše w  K ap- 
stadće, E lim je a G nadenthalu. P řed  w ot- 
pućow anjom  woženi so w O chranow je 
z w učerku Clem entinu Augustu rodź. 
Erxleben, kotraž steješe jem u w otnĕtka 
jako tow arška a sobudźĕłaćerka poboku.

1869 w roćištaj so na w otpočink do 
Małeho W jelkowa, hdźež zemrĕ Clemen- 
tina hišće w sam snym  lĕće. Jan  Awgust 
M ĕrćink woteńdźe na praw du Božu 
30. m ĕrca 1875. Jeho row je  dźens hišće 
na kĕrchow je w  M ałym W jelkowje w i- 
džeć.

Stož chce so dokładnišo z M ĕrćinko- 
wym  žiw jenjom  a skutkow anjom  zabĕ- 
rać, tom u so doporuča lek tu ra  jeho pu- 
ćowanskeho dźenika wo ekspediciji do 
Sew jerneho polarneho m orja w  1. 1850/ 
1854. kotryž doćišća so hižo w 1. 1855 w 
nakładnistw je bratrow skeje kn iharn je  
w G nadawje.

POWĔSĆE
Bukecy: Z ju lija  tutoho lĕ ta  sem je 

Bukečanska w osada bjez fa rarja . Po wo- 
som lĕtach skutkow anja w  Bukecach je 
fa rar Taesler přew zał farske mĕstno w 
Berthelsdorfje, w  susodstwje Ochra- 
nowa. Zastupnistw o nad Bukecami je 
za čas w akancy přew zał fa ra r Philipp 
z Barta. S erb ja  Bukečanskeje wosady 
bychu rady widźeli, hdy bychu Serba 
jako noweho fa ra rja  dostali.

Wospork/Kotecy: Swoju ordinaciju
swjećeše njedźelu, 2. aw gusta, we Wo- 
sporčan cyrkwi w ikar Christoph Pyka, 
pochadźacy z Biskopic. Zdobom powoła

so won za fa ra r ja  W osporčanskeje a Ko- 
tečanskeje wosady. Wobĕ wosadźe so 
w jesełitej, zo je so farske mĕstno, po 
tym  zo je  fa ra r  W eismann so loni do 
Drježdźan přesydlił, tak spĕšnje znowa 
wobsadźiło. T. M.

Hrodźišćo: Na julijskich serbskich
kem šach m ĕjachm y tu njewšĕdneju 
kem šerjow, knjeza Donald Singletona a 
jeho m andźelsku z USA. Knjez Single- 
ton je slaw ist a přebyw aše nĕšto mĕsa- 
cow w  našim  kraju , zo by serbsce wuk- 
nył. W obknježeše serbšćinu tak derje, 
zo možachmy so po kemšach z nim  w 
našej m aćernej rĕči rozmołwjeć. Po 
swojim  naw roće do USA budźe knjez 
Singleton na Yale-uniw ersiće w New 
Haven před studentam i slaw istiki tež 
wo serbšćinje přednošować.

Naše nowiny a časopisy 
před 100 letami
Z Nowych Bobolc

Lĕtsa smy k ru tu  zymu, zymne nalĕćo 
a ja ra  m okru m eju mĕli. Tež zapoćatk 
lĕća bĕ w jedro často dosć chłodne. Tole 
w obstajne zymne w jedro, přewodźene 
z mokrotu, płodowym štom am  hojiło 
njeje. Stomy drje su zw jetša rjenje 
kćĕłe, tola płody, kotrež lubjachu, su 
wuwostałe. Duž je  ćim dźiwnišo a ćim 
w jetša žadnosć, hdyž lĕtsa jedyn štom 
dwojce kćĕje a jeho płody dwojce do- 
zraw ja. W zahrodźe tudomneho žiwno- 
sćerja  B jenady tajk i štom, jena wišeń, 
steji; z n je je  su tele dny hižo druhi kroć 
w  tu tym  lĕće zrałe w išnje šćipać mohli.

Serbske Nowiny, sobotu
22. oktobra 1887

SERBSKE BOŽE SŁUŽBY
4. 10. — 16. njedźela po Swjatej trojicy

Budyšin-M ichałska: 9.00 hodź. kemše 
(Albert)
Budestecy: 10.00 hodź. kemše z Božim. 
w otkazanjom  (Albert)

11. 10. — 17. njedźela po Swjatej trojicy 
Hodźij: 10.00 hodź. kemše z Božim 
w otkazanjom  (G. Lazar)

18. 10. — 18. njedźela po Swjatej trojicy 
Hrodźišćo: 10.00 hodź. kemše (Malink) 
Poršicy: 8.30 hodź. kemše z Božim 
w otkazanjom  (Malink)

25. 10. — 19. njedźela po Swjatej trojicy 
N jeswačidło: 8.30 hodź. kemše
(J. Lazar)

26. 10. — kermušna pondźela 
Bukecy: 9.00 hodź. kem še (G. Lazar)

1. 11. — 20. njedźela po Swjatej trojicy 
Budyšin-M ichałska: 9.00 hodź. kemše 
(Albert)
Budestecy: 14.00 hodź. kemše (Wirth) 
M inakał: 8.30 "hodź. kem še (Feustel) 
Rakecy: 9.30 hodź. kemše z Božim 
w otkazanjom  (J. Lazar)

P om haj B6h, časop is ew angelskich  Serbow. 
R jad u je  K onw ent se rb sk ich  ew angelskich  du- 
chow nych. — Ludow e n ak ladn is tw o  Dom owina, 
B udyšin , S uke ln sk a  27. R e d ak to r: sup. Sieg- 
ir ie d  A ibert, S erbsk i kĕrchow , B udyšin , 8600, 
te l. 42201. E k sp e d ic ija : f a ra r  G. Lazar, K irch- 
w eg 3, B ukecy  (H ochkirch), 8601. — Lic. čo. 417 
N ow inarskeho  z a rjad a  po la  p ředsydy  Mini- 
s te rsk e je  rad y  NDR. — Cišć: Nowa Doba. ći- 
šć e rn ja  D om ow iny w B udyšin je  (IIT—4—9—1815). 
-  W uchadźa jć n k ro ć  za m ĕsac. P řinošk i a 
da ry  na  k o n to : S orbische evangelische S uper- 
in te n d e n tu r B autzen , Sp. B au tzen  4962-30-110 — 
In d ex -N u m m er 32921


